
TIJORAT BANKI 
XIZMATLARIDA TA’LIM 
KREDITINING O‘RNI VA 
UNI TAKOMILLASHTIRISH 
MASALALARI

Eldor Uskanov
Toshkent moliya instituti mustaqil tadqiqotchisi

Annotatsiya: Maqolada tijorat banklari tomonidan ta’lim kreditlarini ajratish, uning o‘rni va ahamiyati, ta’lim kreditlari 
bo‘yicha beraladigan imtiyozlar, ta’lim kreditiga ta’sir qiluvchi omillar va ta’limni kreditlashni takomillashtirish masalalari 
ko‘rib chiqilgan.

Kalit so‘zlar: kredit, ta’lim krediti, imtiyozli kredit, kafil, garov, kredit foizi, imtiyozli foiz stavka, kredit riski, kredit monitoringi. 
Abstract: The article discusses the issues of lending to the education sector, its place and importance, benefits, factors 
affecting educational credit and issues of improving lending to the education sector.

Key words: loan, educational loan, preferential loan, collateral, guarantee, interest rate, preferential interest rate credit 
risk, credit monitoring. 
Аннотация: В статье рассматриваются вопросы кредитования сферы образования, его место и значение, льготы, 
факторы, влияющие на образовательный кредит и вопросы совершенствования кредитования сферы образо-
вания.

Ключевые слова: кредит, образовательный кредит, льготный кредит, залог, гарантия, процентная ставка, льготная 
процентная ставка кредитный риск, кредитный мониторинг. 

K I R I S H
Mustaqillik yillarida O‘zbekiston banklari o‘z xizmatlarini yetarli darajada shakllantirishga erishdi. Biroq, 

banklar o‘rtasidagi raqobat kurashi ularni qo‘shimcha mijozlar jalb etish hamda ko‘rsatilayotgan xizmatlar doirasi 
va sifatini kengaytirish uchun yangicha yondashishga undamoqda. Bank xizmati mijozning bank xizmatlariga 
bo‘lgan ehtiyojlarini qondirishga yo‘naltirilgan alohida bank operatsiyalari bo‘lgani uchun bozor iqtisodiyoti sha-
roitida bank xizmat turlarini ko‘paytirish, ta’lim kreditlari ajratishda ularning mavqeyini oshirishni takomillashti-
rish zarur. 

A D A B I Y O T L A R  S H A R H I
Bank xizmatlari va mahsulotlari sohasida ko‘pgina xorijlik va mahalliy olimlarimiz tadqiqot ishlarini olib bor-

ishgan Rossiyalik olimlardan O. I. Lavrushin, A. M. Tavasiyev, T. Y. Mazurina, V. B. Bichkovlarning fikricha, ... 
bank xizmatlari bank operatsiyalariga qo‘shimcha hisoblanib ularga bank operatsiyalarining qo‘shimcha bir turi 
sifatida qarash mumkin1. Ushbu olimlar bank operatsiyalari va xizmatlarini bir xil tasniflash lozimligiga e’tibor 
qaratsa, O. I. Lavrushin bank operatsiyalari va xizmtlari o‘rtasida ba’zi tafovutlar mavjudligiga e’tibor qaratadi2. 
Rossiyalik yana bir olim Y. P. Jarkovskaya “... masofaviy bank xizmatlari bank ofisida aynan bank xodimi va 
mijoz ishtirokida emas balki, uyda, ish joyida, umuman mijozga qulay bo‘lgan xoxlagan joyda xizmat ko‘rsatish-
dir”3 degan ta’rifni keltiradi. Y. P. Jarkovskayaning bu fikri ko‘proq masofaviy bank xizmatlariga qaratilshganligini 

1	 Тавасиев А. М., Мазурина Т. Ю., Бычков В. Б. Банковское кредитование. – М.: Инфра-М, 2012. – 507 с. 
2	 Лаврушин О. И. Банковское дело. Учебник. – М:. Финансы и статистика, 2010. – 382 с. 
3	 Жарковская Е. П. Банковское дело. – М.: Омега-Л, 2014. – 413 с. 

ko‘rishimiz mumkin. A. S. Goncharuk ham ko‘proq masofaviy bank xizmatlariga e’tibor qaratib “Masofaviy bank 
xizmatlari – bu aholiga tijorat bilan bog‘liq bo‘lmagan shaxsiy, oilaviy ehtiyojlarini qondirish uchun standart-
lashtirilgan bank mahsulotlariga asoslangan xizmatdir”4 ekanligini ta’kidlaydi.

O‘zbekistonlik olimlardan prof. Sh.  Z. Abdullayeva5 ham bank xizmatlarida ko‘proq zamonaviy texnika 
texnologiyalar qo‘llash qulayligiga, bank xizmatlarining turlarini ko‘paytirishga e’tibor qaratganini ko‘rishimiz 
mumkin.

Tijorat banklarining masofaviy xizmatlari bo‘yicha o‘z tadqiqotlarini olib borgan mahalliy olimlarimizdan yana 
biri Z. T. Mamadiyarovning fikricha, “... bank tizimida masofaviy bank xizmatlarining rivojlanishi, birinchidan, 
odamlar hayotidagi o‘zgarishlar, yangi axborot texnologiyalarining joriy etilishi, ikkinchidan, bank operatsiyalari
ning avtomatlashtirilgani bilan bog‘liq”6 deya xulosa shakllantirgan bo‘lsa, mazkur yo‘nalishda tadqiqot ishlarini 
olib borgan yana bir izlanuvchi X. Xudoyarova7 “bank chakana xizmatlari bozorini takomillashtirishga qaratilgan 
strategik maqsadga erishishda, chakana bank xizmatlarini yetkazib berish jarayonini bir standartga solish aso-
sida zamonaviy, innovatsion “online” xizmat turlarini joriy etish orqali, bank chakana xizmatlari bozorini yanada 
takomillashtirish hamda bank mijozlari talabini qondirish” lozimligi muhim ekanligi ta’kidlangan. Ammo yuqorida 
keltirilgan tahlillar shuni ko‘rsatadiki, bank xizmatlari masalasi ko‘rilganda asosiy e’tibor ularning turlarini tako-
millashtirishdan ko‘ra, ularning tezkorligiga hamda qanday shaklda amalga oshirilishiga qaratilgan. Ta’lim krediti 
bank xizmatlarining ijtimoiy ahamiyatga ega bo‘lgan shakli sifatida ko‘rib chiqilmagan.

T A D Q I Q O T  M E T O D O L O G I YA S I
Mazkur maqola mavzusi zamonaviy va dolzarb bo‘lib uni tadqiq qilishda kreditlash va ta’lim kreditiga 

oid materiallar analiz-sintez usulidan foydalangan holda o‘rganildi va xulosalar shakllantirildi, qiyosiy tahlil, 
guruhlash, empirik va kuzatish metodlaridan foydalangan holda bank kreditlash amaliyotdagi mavjud muam
molarning sabablari, ularni bartaraf etish yo‘llari bo‘yicha fikr va xulosalar shakllantirildi.

T A H L I L  V A  N A T I J A L A R
Tijorat banklari tomonidan mijozlarga kredit xizmatlari ko‘rsatish, jumladan, ta’lim kreditlar ajratish sal-

mog‘i yildan yilga oshib bormoqda. Olim ta’lim muassasalariga qabul qilish bo‘yicha kvotalarning oshgan-
ligi, oliy ta’lim muassalari sonining ko‘payganligi ta’lim kreditlariga bo‘lgan talablarning ham oshishiga olib 
keldi. Kreditlash tijorat banklari faoliyati va u mijozlarga ko‘rsatadigan xizmat turlarining asosiylaridan hi
soblanadi. O‘zbekiston Respublikasi Markaziy bankining ma’lumotlariga ko‘ra8 tijorat banklari tomonidan 
2023-yil I yarim yilligida 116 trln so‘m miqdorida yoki o‘tgan yilning mos davriga nisbatan 32 foiz ortiq 
kreditlar ajratilgan. Mazkur kreditlarning 60 foizi (70 trln so‘m) korporativ va 40 foizi (46 trln so‘m) aholiga 
ajratilgan kreditlar hissasiga to‘g‘ri keladi. Mazkur kreditlar tarkibida ta’lim kreditlari ham salmoqli o‘rin egallaydi. 
Shuningdek, ajratilgan kreditlarning 24 foizi qisqa muddatli va 76 foizi uzoq muddatli, valyutalar kesimida esa 68 
foiz kreditlar milliy valyutada va 32 foiz xorijiy valyutadagi kreditlar hissasiga to‘g‘ri keladi. Mazkur davrda tijorat 
banklari tomonidan 85 trln so‘mlik kreditlar so‘ndirilgan bo‘lib, qaytuvchanlik darajasi 73 foizni tashkil etgan.  
Banklarning jami kredit qo‘yilmalari qoldig‘i 2023-yil 1-iyul holatiga 424 trln so‘mni tashkil etib, ularning 71 foizi 
korporativ kreditlar, 29 foizi chakana kreditlar hissasiga to‘g‘ri keladi. Jami kredit portfeli qoldig‘i o‘tgan yilning mos 
davriga nisbatan 23,3 foizga yoki 80,2 trln so‘mga, xususan, korporativ kreditlar 14 foizga (36,7 trln so‘m) va aholi 
kreditlari 54 foizga (43,5 trln so‘m) o‘sgan. Aholiga ajratilgan kreditlar tarkibida avtokreditlar 33,5 trln so‘m 
(o‘tgan yilning mos davriga nisbatan 212 foizga o‘sgan), ipoteka kreditlari 51 trln so‘m (26 foizga o‘sgan) va 
mikroqarzlar 18,9 trln so‘mga yetgan. 9 Ta’lim krediti Oliy ta’lim muassasalarining bakalavriat va magistratura 
mutaxassisliklarida ta’lim yo‘nalishi bo‘yicha to‘lov-kontrakt asosida o‘qishga tavsiya etilgan yoki qabul qilingan 
talabalariga beriladi.

Bugungi kunda ta’lim kreditlarini olish jarayonlari ancha soddalashtirilgan va mamlakatimizda faoliyat 
yurituvchi barcha banklar mazkur yo‘nalishda kreditlashni amalga oshiradilar. Quyida ba’zi tijorat banklari 
tomonidan ta’lim kreditlari ajratish shartlarini ko‘rib chiqamiz.

4	 Гончарук А. С. Институциональные аспекты развития сегмента розничных банковских услуг: дис. канд. экон. наук: 08.00.10 / 
Сев.-Осет. гос. ун-т им. К. Л. Хета-гурова - Шахты, 2012. – 183 с

5	 Abdullayeva Sh. Z. Bank ishi. T.: “Iqtisod-moliya”, 2017. – 535–536-betlar. 
6	 Mamadiyarov Z. T. Tijorat banklarida masofaviy bank xizmatlarini rivojlantirish. Iqtisod fanlari bo‘yicha falsafa doktori (PhD) dissertat-

siyasi avtoreferati. – T.: 2019. – 13-b. 
7	 Xudoyarova X. A. O‘zbekistonda chakana bank xizmatlari amaliyotini takomillashtirish. Iqtisod fanlari bo‘yicha falsafa doktori (PhD) 

dissertatsiyasi avtoreferati. – T.: 2020. – 9-b. 
8	 cbu.uz. O‘zbekiston Respublikasi Markaziy banki rasmiy sayti ma’lumotlariga asoslanildi.
9	 cbu.uz. O‘zbekiston Respublikasi Markaziy banki rasmiy sayti ma’lumotlariga asoslanildi.

1 jadval: Tijorat banklari tomonidan ta’lim kreditlari ajratish shartlari10

№ Tijorat banklar Kredit foizi 
(%)

Birdaniga 
ajratiladigan 
miqdor (%)

Kredit 
muddati

(yil)
Imtiyozli davr Ta’minot shakli

1. Qishloq qurilish bank 14 100 1–4 o‘qish davri kafillik

2. Ipoteka bank 14 100 1–7 o‘qish davri va 7 
yilgacha

garov, sug‘urta polisi, 
kafillik

3. Xalq bank 14 shartnomaga 
asosan 11 o‘qish davri va 

yana 6 oy
garov, sug‘urta polisi, 
kafillik

4. Sanoat qurilish bank 14 shartnomaga 
asosan 11 18 oydan 78 

oygacha Kafillik

5. Agrobank 14 100 13,5 o‘qish davri va 
yana 6 oy

garov, sug‘urta polisi, 
kafillik ta’minotsiz

Jadval ma’lumotlari shuni ko‘rsatadiki, barcha tijorat banklari ta’lim kreditlarini imtiyozli foiz stavka-
larda berilmoqda, ya’ni, O‘zbekiston Respublikasi Markaziy bankining qayta moliyalash stavkasi 14 foizdan 
yuqori bo‘lmagan foizlarda taqdim etishmoqda. Aksariyat hollarda tijorat banklari shartnomada ko‘rsatilgan 
miqdorni to‘liq miqdorda hisob varaqlarga o‘tkazib beradi. Kredit muddati talabaning o‘qish daKreditning mud-
dati 1 yildan tortib 13,5 yilgachani tashkil etmoqda. Valyutalar kesimida NPLning 67 foizini milliy valyutadagi 
va 33 foizini xorijiy valyutadagi kreditlar tashkil etsa, mijozlar kesimida 27 foizi jismoniy shaxslar va 73 foizi 
korporativ mijozlar hissasiga to‘g‘ri keladi. Jismoniy shaxslarga ajratilgan kreditlarda NPL ulushi 3,1 foizni 
tashkil etib, bunda ipoteka kreditlarida 1,6 foizni (815 mlrd so‘m), mikroqarzlarda 1,6 foizni (310 mlrd so‘m) 
va avtokreditlarda 0,5 foizni (176 mlrd so‘m) tashkil etgan. 5-diagramma Kredit qo‘yilmalarida NPL ulushi tar-
moqlar qirqimida uy-joy kommunal xizmat ko‘rsatishda 10,5 foiz, qurilish sohasida 7,7 foiz, savdo va umumiy 
xizmat sohasida 6,5 foiz, qishloq xo‘jaligida 4,3 foiz, sanoat sohasida 2,8 foiz darajasida shakllangan (6-dia-
gramma). Shuningdek, o‘tgan yilning mos davriga nisbatan tarmoqlar kesimida NPL ulushi uy-joy kommunal 
xizmatlar sohasida 3,7 foiz, savdo va umumiy ovqatlanish sohasida 2,6 foiz, qishloq xo‘jaligida 2,3 foiz hamda 
qurilish sohasida 1,6 foiz bandga pasaygan.

2 jadval: Tijorat banklari tomonidan xotin – qizlarga ta’lim kreditlari ajratish holati11

№ Tijorat banklar Kredit foizi 
(%) Kredit miqdori (%)

Kredit 
muddati

(yil)
Ta’minot shakli

1. Mikrokredit bank 0 shartnomada ko‘rsatilgan 
miqdor 15 yilgacha Kafillik, sug‘urta polisi

2. Agrobank 14 shartnomada ko‘rsatilgan 
miqdor 7,5 yil

garov, sug‘urta polisi, kafillik, 
ta’minotsiz ham bo‘lishi 
mumkin. 

3. Sanoat qurilish bank 14 shartnomaga asosan 11 yilgacha Kafillik –125 foiz

Yuqori jadvaldagi ma’lumotlar ko‘rsatmoqdaki, keyingi yillarda xotin qizlarning oliy ta’lim olish imkoniyatini 
oshirish maqsadida tijorat banklari tomonidan ularga beriladigan kreditlarni olish imukoniyati ancha sodda-
lashtirilgan hamda kreditlarni uzoqroq muddatga, past foiz stavkalarda va ba’zi guruhda mansub xotin qizlarga 
hatto foizsiz kredit olish imkoniyati ham yaratilmoqda. Odatda tijorat banklari kredit berishda ID karta yoki 
pasport, talaba va ta’lim tashkiloti o‘rtasidagi to‘lov-kontrakt asosida o‘qish haqida belgilangan tartibda rasmiy
lashtirilgan shartnoma (kontrakt) va unga ilova qilinadigan hisob varaqasi, (shartnoma (kontrakt)da o‘qishni 
tamomlashning belgilangan muddati va bir yil uchun to‘lov miqdori ko‘rsatilgan bo‘lishi lozim), doimiy daro-
madga ega bo‘lgan kafil yoki boshqa ta’minot, qonunchilikda ko‘rsatilgan boshqa tegishli hujjatlar ham talab 
qilinishi mumkin. Kredit kafolati sifatida uchinchi shaxs kafilligi, sug‘urta polislari, qonun hujjatlari doirasidagi 
boshqa ta’minot turlari qabul qilinishi mumkin.

10	 cbu.uz. O‘zbekiston Respublikasi Markaziy banki rasmiy sayti ma’lumotlari asosida muallif tomonidan tayyorlandi. 
11	 cbu.uz. O‘zbekiston Respublikasi Markaziy banki rasmiy sayti ma’lumotlari asosida muallif tomonidan tayyorlandi. 

X U L O S A  V A  T A K L I F L A R
●	 tijorat banklari tomonidan ta’lim kreditlarini ajratish, ularni berish va rasmiylashtirish jarayonlarini ancha 

soddalashtirish lozim;
●	 aholning ijtimoiy jihatdan kam ta’minlangan qatlamlari va xotin qizlarga imtiyozli past foizli kreditlar 

berish amaliyotini ijobiy baholab uni davom ettirish lozim deb hisoblaymiz; 
●	 ta’lim kreditlari olishda ta’minot masalasi ancha muammoli bo‘lgani uchun ta’lim kreditlari ustidan moni-

toring jarayonlarini takomillashtirish, 
●	 kreditlashda kreditlar sifatini tasniflash va bunda muammoli kreditlar, kredit risklari kelib chiqish sabab-

larini o‘rgangan holda kredit portfelini tarkiblashtirish va shakllantirishga e’tibor berish maqsadga 
muvofiq;

●	 ta’lim krediti ta’minoti bo‘yicha yuzaga keladigan qiyinchiliklarning oldini olish maqsadida O‘zbekiston 
Respublikasi Oliy ta’lim, fan va texnologiyalar vazirligi huzurida ta’lim kreditlari bo‘yicha “Ta’minot 
fondi”ni shakllantirish maqsadga muvofiq bo‘ladi deb o‘ylaymiz.

